
Oʻsimliklarda organik va noorganik moddalar mavjud boʻlib, ular oʻsimlikni  terapevtik 

samarasini aniqlab beradi. Har bir dorivor  oʻsimlik keng spektrdagi shifobaxchlik 

xususiyatiga ega boʻlib, uning bu xususiyatini tarkibidagi kimyoviy birikmalar va 

mikroelementlar belgilab beradi. Bir oʻsimlikdan olingan fitopreparat bir paytning oʻzida 

xam ogriqni qoldiruvchi, xam sedativ, xam kardiologik ta’sirga ega boʻlishi mumkin. 

Dorivor oʻsimliklar  sintetik dorilarga qaraganda kam asorat qoldiradi, kamdan-kam 

hollarda allergik reaksiyalar chaqiradilar. Xozirgi paytda MDX, mamlakatlarida oʻsimliklar 

dagi fiziologik faol moddalarni aniqlach fitokimyoviy usulda keng oʻtkazilmoqda, 6000 

oʻsimlikning alkaloidli tarkibi, 2000 oʻsimlikning vglikozidli tarkibi, 3000 oʻsimlikning 

saponinli tarkibi, 1000 ga yaqin oʻsimlikning flavonoidli tarkibi va 4000 dan ochiq 

oʻsimlikning efir moyli tarkibi fitokimyoviy usulda oʻrganilgan. 

Ushbu tadqiqotlar natijasida alohida oʻsimliklar dan ajratib olingan ta’sir etuvchi 

moddalari asosida samarali dorivor vositalar yaratilgan va tibbiyot amaliyotiga 

muvaffaqiyatli tatbiq etilgan. Masalan, yarim butasimon sekurinegi oʻsimligidan sekurinin 

alkaloidi, oddiy mordovnik oʻsimligidan exinopsin alkaloidi, kulrang jeltuchnik oʻsimligidan 

zerimizin yurak glikozidi, Kavkaz moroznigi oʻsimligidan korelborin yurak glikozidi, kendir 

oʻsimligidan simarin yurak glikozidi ajratib olingan va ular asosida samarali dorivor vositalar 

tayyorlangan. Keyingi yillarda dorivor oʻsimliklar  xomashyosi asosida yaratilgan preparatlar 

tibbiyotga keng tatbiq etildi, ularga tinchlantiruvchi (sedativ) xususiyatga ega arslonquyruq 

va passiflora oʻsimligi asosida tayyorlangan preparatlar, markaziy asab tizimini 

stimulyatorlari maraliy ildizi, baland zamanixa, manjuriya araliyasi oʻsimliklari asosida 

tayyorlangan preparatlar, evkommiya, daur klopogoni, astragal, kavkaz dioskoreyasi, va 

boshqa oʻsimliklar  xomashyosi asosida tayyorlangan preparatlar kiradi. 

Ratsional oʻtkaziladigan fitoterapiya buzilgan modda almashinuvini tiklaydi, asab 

tizimi faoliyatini normallashtiradi, arterial qon bosimini stabillashtiradi. Shunday qilib, 

dorivor oʻsimliklarning chifobaxchligi ularning tarkibidagi bir qator kimyoviy birikmalar, 

biologik faol moddalarga bogʻliq boʻlib, ular oʻsimlikning asosiy farmaterapevtik ta’sirini 

belgilab beradi. 16 asrda Yevropada yashagan dorishunos Paratsels hayotiy jarayonlarning 

asosi kimyoviy jarayonlardir, shu sababli ham kimyoning va kimyoviy birikmalarning asosiy 

vazifasi kasalliklarni davolashdir degan xulosaga kelgan. Oʻsimliklarni kimyoviy tarkibini 

oʻrganishda  shved dorishunosi K. Chyele (1742-1786) ilmiy izlanishlar olib bordi va kimyo 

va farmatsiya rivojiga oʻz hissasini qoʻshdi. 18 asrda kimyo fani M.V. Lomonosov va A.L. 

Lavuaze ilmiy ishlarining natijalari asosida rivojlandi. 1806-yilda dorishunos F.Sertnyurner 

koʻknoridan toza xoldagi morfin alkaloidini ajratib olish ga muvaffaq boʻldi, uning 

tinchlantiruvchi va uxlatuvchanlik xususiyatlarini aniqladi va tibbiyot amaliyotiga keng 

miqyosda qoʻllash uchun  tavsiya etdi. 19 asrda Yu. Libix va F. Veler tomonidan 

oʻsimliklarda uchraydigan biologik faol moddalar kashf qilindi va ular glikozidlar deb ataldi. 

Hozirgi paytda glikozidlar va alkaloidlar chifobaxsh oʻsimliklarning muhim ta’sir etuvchi 

moddalari hisoblanadi. XX asrda kimyo fanini rivojlanishi oqibatida yangi moddalar kashf 

qilindi, ularning farmakologik hususiyatlari oʻrganildi. Ularga vitaminlar, alkaloidlar, 

glikozidlar, pektinlar, organik kislotalar, flavonoidlar, saponinlar va oshlovchi moddalar 

kiradi. Oʻsimliklarda vitaminlar mavjudligini va ularning inson sogʻligidagi roli ma’lum 

boʻlgach, dorivor oʻsimliklarni oʻrganishning yangi sahifalari ochildi. 

Vitaminlar- vitaminum — (lotincha vita - hayot va amin NH gruppasi) darmondori - 

inson, hayvonlar va oʻsimliklar  organizmining hayotiy faoliyati uchun  zarur moddalardir, 

ular modda almashinuvida muhim rol oʻynaydilar. Vitaminlarni kashf etilishi rus olimi N.I. 

Lunin nomi bilan bogʻliq. U oziq-ovqat mahsulotlarida hayot uchun  zarur boʻlgan 

qandaydir moddalar borligini 1880-yilda tajribalarda isbotlab berdi. N.I. Lunin qaymogʻi 

olinmagan sut bilan boqilgan oq sichqonlarning sogʻlom va yaxshi oʻsganligini, sut 

tarkibidagi asosiy moddalar aralashmasi - oqsil-kazein, yog, sut qandi, tuz va suv 

aralashmasi bilan boqilgan oq sichqonlarni esa  nobud boʻlganligini aniqlagan shu tajriba 

asosida tabiiy sutda tirik organizmlar uchun  zarur yana qandaydir biologik faol moddalar 

borligini taxmin qilgan. 

Bu oʻsha davrlarda fanga noma’lum birikmalarga nisbatan “vitamin” terminini 

qoʻllashni polyak olimi K. Futk 1912-yilda taklif etgan. Vitaminlar inson organizmiga asosan 

oziq-ovqatlar bilan kiradi. 

Demak, vitaminlar tirik organizmlar uchun  muhim ahamiyati boʻlgan, turli kimyoviy 

tuzilishiga ega boʻlgan organik birikmalardir. Oqsil, yogʻ va uglevodlarga nisbatan kam 

miqdorda talab etiladigan bu birikmalar fermentlar molekulasi tarkibiga kirib, 

toʻqimalardagi moddalar almashinuvida faol ishtirok etadi. Xorzirgi paytda 40 ga yaqin 

vitaminlar aniqlangan va ularning har biri oʻziga xos fiziologik vazifani bajaradi. Agar, uzoq 

payt kundalik ovqat tarkibida biron-bir vitamin yetishmasa, uning organizmda bajaradigan 

funksiyasi buziladi va vitamin yetichmovchiligi kelib chiqadi. Inson va hayvonlar  

organizmiga vitaminlar faqat ovqat bilan kirgani uchun  oziq - ovqat tarkibida ularning kam 

boʻlichi yoki butunlay boʻlmasligi gipovitaminoz va avitaminoz deb ataladigan ogʻir 

kasalliklarni vujudga keltiradi. Agar inson organizmida biror vitaminni mutlaqo boʻlmasligi 

avitaminoz, uning miqdori kamaysa gipovitaminoz, me’yoridan ortib ketsa gipervitaminoz 

deb ataladi. Bu holatlarning kar birida oʻziga xos kasallik alomatlari namoyon boʻladi, ular 

gipovitaminoz A, avitaminoz C va hoqazolar koʻrinishida nomlanadilar. hamma 

vitaminlarning kimyoviy tuzilishi aniqlanganligiga va kimyoviy nomga ega boʻlishiga 

qaramasdan hozirgacha ular aksariyat lotin alifbosi harfi bilan ifodalanib kelinmoqda. 

